
Fasëgi giđu leđa?  Ađam Gǝtǝɽe, Ole gǝ Rǝmwa, 
gaŋëcindr fǝṯau leđa liđǝnu ananoŋ.  Pǝnde ram, Rǝmwa 
riđu eđa igi gananoŋ na rëncima ṯa Aḏam.  Rǝmwa riđu 

Aḏam iđuđa dalo. Ŋen Rǝmwa ruđu Aḏam ufuđga 
gǝđǝmǝṯia, na Aḏam nǝŋǝmǝṯe. Na Aḏam nǝŋǝfiđiṯi 

etam gǝlëɽǝŋu gǝfo 
ejǝnene yeŋǝra 
kañ yanṯa Aḏan.



Iliga Rǝmwa rǝmulu rǝbǝđia Aḏam, Rënŋu riđu alo yeŋǝra 
kañ yunḏǝjëinu laŋgelano lame kañ.  Orn Rǝmwa riđi ndriđi 
alo isi yeɽo eyen na ŋǝtrwe ŋǝbǝrano, ŋǝđorba ŋǝmwađa 
gañǝla na nuɽi nwala, ndǝfia nelo nerṯo nǝlde na lai lame, 
đwala đoɽra đǝbǝrlda alo na nǝmwaɽa ndrarraɽa alo. 
Đeṯǝm, Rǝmwa riđu laŋge pređ ildi lǝfo.



Ananoŋ ananoŋ, iliga Rǝmwa 
rero rǝbǝđia wagǝnǝŋ mǝldin, 
wagafo gero gǝnǝŋ ildi Rǝmwa 
ronto.  Leđa lafo lero walla 
ŋǝbate walla laŋge lǝmǝn. 
Wagero gǝnǝŋ kwai.  
Arere gafo gero na 
ŋǝrmia ŋafo ŋero.  
Alo yefo elo yafo yero 
na alo yefo pǝlalo yafo 
yero. Erreka gafo gero na 
ulëldiṯu gafo gero.  Rǝmwa ronto 
irri rero ŋen ŋǝđǝtwalalo rënŋu 
rafo rafo ronto caŋ caŋ.  Orn 
Rǝmwa ndrǝtođe ŋǝmëɽriaŋa!



Ananoŋ, Rǝmwa riđu 
elo na alo.



Na alo yafo yero yebǝrṯa 
ŋayo na yafo yëpiano.  Na 
ŋǝrmia ŋafo ŋatëru alo 
pređ yoliano.  Orn 
Rǝmwa ndraṯa.  
“Ŋgiṯu arere 
aŋǝfeṯe.”



Na arere nǝŋǝfeṯe.  Rǝmwa rëncu arere ṯa Ëđǝñin 
na ŋǝrmia ndrënci ṯa Ulǝŋgi.  Na errekano na 

ulëldiṯano ldǝɽeṯe loman lǝnëñua.



Na eloman ildi lomǝn, Rǝmwa rarrëiđu ŋawa pređ ldǝɽo alo 
egalbar yoɽra na yerra na enṯa pređ na ŋen nǝŋǝfeṯe ŋopia.  
Na eloman lǝɽo gǝɽijin, Rǝmwa ndraṯa,  “Ŋgiṯu alo yonḏǝṯo 
ayëŋǝni alo.” Na ŋen nǝŋǝfeṯe ṯia.



Na com Rǝmwa ralwaɽo ṯa ŋaña na ŋǝđorba na đoca 
na nuɽi alǝfeṯe alo.  Na ŋen nǝŋǝfeṯe ṯia.  

Na errekano na ulëldiṯiano ldǝɽeṯe 
loman lǝɽo gǝɽijin. 



Orn Rǝmwa ndriđi ëđǝñina, na 
ubwa, na ropa rwaña kañ eđa gero 
gǝnǝŋ gǝɽǝwadaṯo gǝlumaṯa.  Na 
errekano na ulëldiṯiano ldǝɽeṯe 
loman lǝɽo marllon.



Na tǝŋ Rǝmwa riđu 
lalǝmǝṯia leŋau na lǝme na 
ndǝfia nelo.  Eloman lǝɽo 
đenǝŋ Rǝmwa riđau lǝme 
ildi loɽra na ñabǝɽǝlia 
iñi ñǝrra, laŋge-lwala 
rǝmanǝŋ nṯǝmbo na 
ndǝfia ndrrësi nǝbalǝŋa.  
Rǝmwa riđu lǝme ɽetǝɽeto ṯa 
arlǝyonḏǝjace ŋawano ŋalo 
na ndǝfia pređ nelo ŋenŋanṯa 
ariđi ŋen ŋame ŋǝŋǝra elǝbate 
na egalbar na elo.  Na 
errekano na ulëldiṯiano 
ldǝɽeṯe loman lǝɽo đenǝŋ.



Orn đǝge, Rǝmwa ndrǝlwaɽe tǝŋ.  Rënŋu raṯa,  “Ŋgiṯu đuđa 
ađǝlǝŋe lalǝmǝṯia lalo…”  Đwala pređ đalo na laŋge pređ 
lǝrrësi na laŋge lǝrarraɽalo pređ ldǝfeṯe alo.  Nǝṯia yeŋor isi 
yoɽra yitësia ŋǝbate na đwala iđi đǝmaŋǝno.  Ndǝbela 
ɽetǝɽeto ini nǝcia ŋen na timca iđi đwayaŋǝno.  Luđu ildi 
lǝrrësi na ñoɽon pređ.  Yul isi ywala na nǝbǝlda nǝrra.  
Đwala pređ ɽetǝɽeto Rǝmwa riđu eloman lakǝl.

Na errekano na ulëldiṯiano ldǝɽeṯe loman lǝɽo đenǝgonto.



Rǝmwa riđu waŋge gomǝn tǝŋ eloman lǝɽo đenǝgonto –
waŋge gǝnǝŋ gǝfo alǝsoŋ.  Nǝṯia laŋge pređ liđǝnu lafo lafo 
ŋenŋanṯa Eđa.  Ŋǝsa ŋafo ŋafo elǝbate na đwala đafo đafo 
ŋenŋanṯa ađamǝđaṯe eđa.  Orn Rǝmwa ndraṯa,  “Ŋgiṯǝndr 
aliđr eđa eŋayo iŋëndr.  Ŋgiṯǝma 
aŋerṯe ŋǝlǝŋe elaŋge pređ 
elǝbate.”  NƎṮIA RƎMWA 
RIĐU EĐA EŊAYO 
ŊƎLËⱤƎŊU;  EŊAYO 
ŊƎ RƎMWA RËNŊU 
RIĐƎMA…



Rǝmwa ndrëiṯi 
Aḏam ṯa.  “So laŋge 
pređ agǝlonaṯa 
ejǝnene.  Orn ŋerṯe 
agǝsa uɽi igi 
gǝđǝlǝŋeṯa ŋen 
ŋame na ŋeicia. 
Ŋanŋanṯa agiđi ndǝ 
agǝso uɽi gakǝl 
agiđi ŋaye đeṯǝm.”



Na ELƎŊ Rǝmwa nǝŋaṯa,  “Ŋen ŋero ŋǝŋǝra ṯa maje 
aŋǝfeṯe gonto.  Igiđi imiṯi eđa gǝɽo đamǝđaṯa.”  Rǝmwa 
ndrǝmëmǝṯia Aḏam ndǝfia pređ na đwala pređ 
đeđǝñwa.  Na Aḏam nǝŋǝlërrǝnci ndrǝŋ 
pređ.  Gënŋu gafo gerṯo đǝlǝŋeṯa đoɽra 
ṯa aŋiđi ṯia.  Orn indǝfia pređ na eđwala 
pređ gënŋu gero gǝfiđia wagǝnǝŋ 
gǝrcađaṯǝma nano ṯa aldǝgǝɽaŋe. 



Rǝmwa ndrǝŋgiṯi Aḏam nǝŋiɽǝṯi iŋuriđ, ŋuriđa ŋoliano kañ.  
Rǝmwa ndrǝmaṯe Aḏam ǝrme rǝnǝŋ, na Rǝmwa ndriđi wuji 
erme irri r-Aḏam.  Wuji igi Rǝmwa riđu gafo garcađaṯo 
Aḏam nano tǝmǝr.



Rǝmwa riđu laŋge pređ eloman lǝɽo đenǝgonto.  
Orn Rǝmwa ndrëbuŋǝṯi loman ildi lǝɽo 
đenǝgǝɽǝjan na ndriđi loman lǝđǝmiñǝniano.  
Ejǝnene y-Aḏan, Aḏam na Awa wasen gǝlëɽǝŋu 
lafo lafo eđǝŋǝranano đǝɽǝñađëinu na lafo 
lannaṯa Rǝmwa.  Rǝmwa rafo raɽo ELƎŊ 
egen, Eđa gǝlamǝđaṯa eŋen pređ, 

na gǝɽo đappa eđen.



Ŋen Rǝmwa Riđu Laŋge pređ

Đǝmwëđǝnia đëmǝnu eg Ole gǝ Rǝmwa, 
Ađam Gǝtǝɽe,

đënŋu đafo alo

Đǝtođalo 1-2

“Đǝɽwata olega gǝlaɽǝŋa đananaiđia arere.”
Masmur 119:130



Nḏurṯu alo



Đǝmwëđǝnia iđi đ-Ađam Gǝtǝɽe đaɽwata eŋen ŋǝ Rǝmwa 
irri roɽra kañ irri riđǝndr na irri ronaṯa ṯa aganŋa ŋamalǝŋeṯe.

Rǝmwa ralǝŋeṯo ṯa nëndr lǝgiđr ŋen ŋǝcia, na ŋen iŋi rënŋu rëncu ṯa 
ŋeicia. Đakǝmia đǝŋen ŋǝcia fǝŋu ŋǝɽañ, orn Rǝmwa rëbwaŋaya kañ 

nǝṯia Rënŋu rađwaṯo Yesu, Iđia gǝlëɽǝŋu gonto, nǝŋela nǝŋayǝṯe iđuɽi ṯa 
aŋǝme đakǝmia đǝŋeicia ŋǝlaɽǝŋa.  Orn Yesu gatođo eŋǝɽañ nǝŋoɽǝbaṯe 

ekal yilëɽǝŋu elo!  Nǝṯia agiđi ndǝ agëŋǝnṯu Yesu na nǝŋameɽǝđe ṯa 
aŋaŋgëđëci ŋeicia pređ ŋǝlaɽǝŋa, Gënŋu giđi aŋiđi ṯia! Gënŋu giđi aŋela 

aŋǝfeṯe egare gǝlaɽǝŋa, na ñagiđi ñafeṯeldǝga bǝɽǝbǝte.

Agiđi ndǝ agëŋǝnṯu ŋen iŋi ṯa ŋaɽo đeṯǝm, agiđi ŋalwëɽǝṯi Rǝmwa ṯia:
Ya Elǝŋ Yesu, igënǝñi igëndu ŋen ṯa aganŋa agaɽo Rǝmwa, na ageṯo 

ṯa ŋaɽeṯe eđa ṯa ŋaye ŋenŋanṯa ŋeicia ŋǝlëɽǝñi, na điñiđi aganŋa agamǝṯo 
tǝŋ. Egaŋeɽǝđia ṯa ŋame đǝmǝṯia đǝlëɽǝñi na ŋañǝŋgëđëci ŋeicia pređ 
ŋǝlëɽǝñi, ŋenŋanṯa eɽǝwađaṯe yerṯe đǝmǝṯia đǝmajǝn eŋa, na lomanǝŋ 

yiđi yela alǝfeṯe bǝɽǝbǝte.  Amǝđaṯǝñe ṯa ermoṯwe ŋen ŋǝlaɽǝŋa 
na ṯa emǝṯe ŋenŋa ŋǝlaɽǝŋa ŋen ŋarno ŋere ŋǝta. Amin. 

Agri eg Ađam Gǝtǝɽe na ɽwatr Rǝmwara jaca jaca! Ewanna 3:16

